
effrey Janse het vandag

skool toe gekom om sy

matriekuitslae te kom haal.

Maar hier, waar hy inge-
doke in die verste hoekie van die
skool op die stoep sit, hoor hy sy
ma se stem helder.

“Waar is die kind tog? Jeffrey!
My kind, jy kan nie so g'rus
wees nie. Dis een van die dae ek-
samen. Los daai span daar buite
en kom sit met jou boeke!”

T6é het hy gedink sy kerm op
sy kop en hy het haar sommer
stil gemaak. Soos hy nou hier
sit, weet hy dit was nie kerm
nie, maar aansporing. Hy sak sy
kop op sy knieé en voel hoe die
teleurstelling deur sy lyf trek.

Hier waar hy sit en almal van
ver af dophou, kan hy duidelik
sien wie het dit gemaak en wie
nie. Hulle lywe wys dit.

“Hoe gaan ek vir Mammie in
die oé kyk? Sy het my so mooi
gevra om hard te werk sodat sy
my kollege toe kan stuur,” kog-
gel dit in hom. Hy kyk weer na
die papier in sy hand en wens hy
kon die tyd terugdraai. Die trane
wil kom, maar hy knip-knip sy
oé om dit te keer.

Naderhand is amper almal al
weg, net hy sit nog daar op die
stoep.

“Jeffrey, en as jy hier so sit?
Almal is al huis toe.” Dis juffrou
Sonia se besorgde stem.

Hy antwoord nie, want hy
weet as hy nou praat gaan die
trane kom.

“Jeffrey, kom laat ek jou huis
toe vat. Moenie so hard op jou-
self wees nie. Jy kan volgende
jaar weer jou vakke skryf. Toe
seun, alles is nie verlore nie.” Sy
vat sy hand en trek hom op.

“Kom, al wat jy nou moet
doen, is om uit jou foute te leer.
Volgende keer sal jy met wys-
heid besluite kan neem. Dis reg-
tig nie die einde van die wéreld
nie, seun. Ons kan net groei uit
ons foute.” Hy hoor hoe versigtig
haar stem is.

“Ek besef nou hoe dwaas ek
was, juffrou. Jammer dat ek vir
juffrou soveel moeite gegee het.
EK het gedink ek is 'n slimmetjie
en kwai as ek my sterkgesig in
die klas gehou het. Dit was dom
van my, juffrou Sonia.” Hy waai
die papier met sy matriekuitslae
in die lug. “Hier het ek dit nou.”

Hy voel skaam en kyk liewer
vir sy skoene as om juffrou
Sonia in die o€ te kyk.

“Jy weet nou wat jou te doen
staan, Jeffrey,” sé juffrou Sonia
en gee sy skouers 'n drukkie.
“Kom. Kom ek vat jou huis toe.”

Toe hulle in haar bloedrooi
Honda Ballade klim, ry juffrou
Sonia eers in die mall se rigting.

“Kan ek vir jou iets koop om
te eet, KFC?” vra sy.

“Ek wil niks hé nie. EKk ver-
dien nie iets nie, juffrou.”

Hy voel te skaam om te sé hy
is doodhonger.

“Ek wil jou bietjie spoil. Jy
weet... net dat jy beter voel.”

Susan Meiring.

Toe hy sy matriekuitslae kry,
voel dit vir Jeffrey of niks
meer saakmaak nie, skryf

sokies het

Haar glimlag is bemoedigend.
“Enigiets spesifieks wat jy van
hou?” Sy haal haar beursie uit
en kyk hom vraend aan.

“Nee, juffrou, koop maar net
wat juffrou dink.”

Hy kyk hoe juffrou wegstap en
weet hy sal haar met 'n veertjie
kan omtik as hy nou moet sé hy
het nog nooit KFC geéet nie.

Die duiwel

“Jeffrey, ek belowe jou op my
ma en pa se grafte, as jy druip, is
Jy uit die huis uit. Ek het jou

swaar grootgemaak. Jou pa het
sy talente iewers anders loop
rondgooi, my soos drek behan-
del.” Ma se stem is die duiwel in
sy ore. Hy is bang om huis toe te
gaan.

Na ’'n rukkie kom juffrou aan-
gestap, klim in die motor en sit
die kos op sy skoot. Op die pak-
kie sien hy dis 'n fully loaded
box meal. Sy derms kerm dat jy
hulle in Bellville kan hoor. Hulle
ry in stilte en hy beduie waar sy
huis is.

Toe hulle voor die jaart met 'n

klomp hokkKies stilhou, kyk hy
na juffrou, maar haar gesig wys
niks.

“Kyk na jouself, Jeffrey, jy is
'n goeie kind. Hou net kop, dis
al.” Sy glimlag vir hom voordat
Sy wegry.

Sy senuwees is aan flarde.

Hy loer na hokkie nommer
drie en sien niemand nie. Ma
slaap seker nog. Sy werk immers
nagskof.

Jeffrey stap traag nader en net
toe hy die deur oopmaak, hoor
hy dit... “Jeeeefrey! Jeff, is dit

jy? Bring jou results laat ek kan
sien.”

Die bang maak in hom maak
dat hy soos 'n statue raak. Hy
vries langs die kombuistafel en
hoor hoe sy ma uit die bed op-
staan. Hy sit sy matriekuitslae
by die KFC op die tafel neer en
vlug by die deur uit. Die kos is
vergete, al wat hy nou wil doen
is om so ver as moontlik van sy
ma af weg te kom.

Haar vloek en skel trek ver en
hy hoor hoe sy die kombuis on-
derstebo keer. Hy stap en stap
sonder om te weet waantoe hy
gaan. Die vrees om sy ma te face
is groter as die lewe self. Hy voel
hy het haar gefail... en jy fail
nie vir Loretta Janse nie. Sy sal
die lewe hel maak vir jou, soos
sy jou pa se lewe hel gemaak het.
Of vir enigiemand anders wat
met haar wil swaarde kruis.

Die besluit

Jeffrey se kop is vol hoekoms.
“Hoekom het ek nie meer met
my boeke gesit nie. Hoekom het
ek gedink skool is 'n joke?”

Hy dink aan Sandra oorkant
die straat. Elke keer as hy gaan
hallo sé het, was sy aldurig besig
met die boeke. Vir hom was dit
alles 'n grap. “Wat as jy more
iets oorkom, dan het jy al die
plesiere misgeloop!” Hy het haar
gespot, maar nou voel hy soos 'n
dwaas.

Hy skop na ’'n Klip en sy dik-
toon pyn, sodat hy skielik weer
bewus word van sy omgewing.
Hy’t nie besef hy’t so ver gestap
nie. Dit is besig om donker te
raak, maar Jeffrey gee nie om
nie. Hy wens hy kan liewer
maar doodgaan.

Hy gaan sit plat op die sypaad-
jie met sy voete in die pad en
hou die voertuie dop wat verby-
swiep. Die begeerte om voor 'n
kar in te loop, is oorweldigend.
Al waaraan hy kan dink, is sy
woedende ma wat teen dié tyd
seker reeds al sy Kklere by die
jaart uitgegooi het. Hy het nie
die hart om terug te gaan huis
toe nie, want hy weet nie wat om
te doen nie.

Hy is spyt hy’t nie die KFC
saamgebring nie, want sy maag
pyn van die honger. Dan maar
liewer...

Jeffrey staan op en Kies ’n kar.
Net toe hy sy voet in die pad wil
sit, sien hy ’'n gesig voor hom.
Dis die sagte glimlag van juffrou
Sonia.

Dis asof hy weer die drukkie
teen sy skouer kan voel. En dis
asof sy weer in sy oor fluister:
“Dis nie die einde van die weé-
reld nie, seun. Ons kan net groei
uit ons foute.”

Jeffrey spring terug op die
sypaadjie en laat die woorde
weer en weer oor hom spoel.

Dis nie die einde van die
weéreld nie.

Dis nie die einde van die
wéreld nie.

M Meiring is ’n skrywer van Delft.



